Wasalna biex nic¢celebraw festa ohra, biex
infakkru t-twelid u t-tfulija ta’ Marija. Ni¢celebraw
il-hajja ta’ Marija, tfajla minn Nazzaret, 1i halliet
kollox u tat hajjitha lil Alla. Nic¢celebraw il-hajja
ta’ Marija, ghax b’xi mod jew iehor il-hajja ta’
Marija ghandha valur fil-hajja taghna. Bhal meta
nic¢elebraw il-birthday ta’ xi hadd ghax il-persuna
jkollha post spec¢jali u valur f hajjitna. Anke ahna,
issa se ni¢celebraw lil Marija, ghax Marija bl-iva
taghha tatna lil binha Ges.

Ladarba ni¢celebraw, jehtieg li nsegwu 1-passi
ta’ Marija u naraw ftit X nistghu nitghallmu mit-
tfulija ta’ Marija. Spiss nisimghu xi haga dwar
Marija u l-istorja tal-hajja taghha u li hija omm Alla
u l-omm spiritwali taghna lkoll. Imma kemm niehdu
hin biex nippruvaw naraw ftit kif ghexet Marija u
napplikawh ghall-hajja taghna? Qeghdin nghixu
f’so¢jeta impenjata hafna, li kwazi ma tlahhaqgx
taghmel kollox f’gurnata wahda. Dan ghaliex
kollox idur mal-flus biss u allura biex inhossuna
tajbin nishru hinijiet twal f’xoghol 1i kulma jmur
gieghed dejjem ihalli lill-bniedem bla nifs. Kemm
se ndumu sejrin hekk?

Mhux gieghed nghid dan ghal min ma jlahhagx
mal-esigenzi finanzjarji tal-hajja u allura jispi¢ca
jkollu jahdem hafna imma ghal min jista’ jghix
komdu u li ghandu, gatt ma huwa bizzejjed f hajtu.
Jekk inharsu lejn kif ghexet Marija, naraw kemm
hija ghexet hajja sempli¢i u kemm l-ikbar impenn
f’hajjitha kien it-talb. Jekk ikollna napplikaw dan
fil-hajja taghna rridu nkunu realistic¢i, jigifieri nsibu
bilan¢ tajjeb hafna bejn il-hin tax-xoghol, tal-
familja u d-divertiment u I-hin ghat-talb u riflessjoni
personali.

Jien spiss kont nispi¢éa naljena lili nnifsi
b’xoghol, hafna drabi volontarjat, biex inZommni
okkupat b’xi haga. Pero, kien meta bdejt insib hin
ghat-talb u r-riflessjoni li bdejt niltaga’ ma’ Alla u
nibni relazzjoni mieghu. Hajti bdiet tinbidel u dak
il-vojt li kelli beda jimlieh Hu. Inhares lura u nara
kif Alla hadem mieghi. Hekk kif hadem ma’ Marija,

jista’ jahdem maghna lkoll. Imma rridu nwiegbu
I-iva, kulhadd skont i¢-¢irkustanzi tal-hajja tieghu.
Alla kellu pjan ghal Marija, ghalik ghandu iehor,
gieghed tipprova tara x’inhu?

Ghalhekk ejjew, waqt li niccelebraw kif jixraq il-
hajjata’ Marija, inharsu lejn hajjitha u naraw b’liema
mod Alla hadem fil-hajja taghha u nippruvaw ahna
wkoll inhalluh jahdem fil-hajja taghna. Huwa
b’dan il-mod li hajjitna tista’ titjieb jew tinhass xi
ftit ahjar. Il-flus ma jtejbux il-hajja taghna, itejbu
biss il-kundizzjonijiet li fihom nghixu, li hafna
drabi s-sodisfazzjon ma jdumx wisq ghax il-
kundizzjonijiet tajbin li jgibu I-flus malajr jindraw
u nkunu rridu aktar u ahjar. Il-ferh li jigi minn Alla,
kif naraw fil-hajja ta’ Marija, mhux biss tejjeb il-
hajja taghha imma anke ta’ dawk kollha li kienu qrib
taghha. Viva Marija Bambina!




